
Ilmiy tadqiqotlar va innovatsiyalar departamenti rahbari
Iqtisodiyot fanlari doktori (DSc), professor  

Annotatsiya: Ushbu maqolada nomoddiy aktivlarning xalqaro va milliy standardartlarda hisobga olinishi, baholanishi, 
hisobotda aks ettirilishi va ularning uslublari amaliy jihatdan yoritilgan. Xususan, intellektual mulk, dasturiy ta’minot, 
brend va goodwill kabi aktivlarning qiymatini aniqlash, ularning rentabelligini baholash va moliyaviy hisobotlarda to‘g‘ri 
aks ettirilishini ta’minlash masalalari ko‘rib chiqiladi va tahlil qilinadi. Raqamli iqtisodiyot rivojlanib borayotgan sharoitda 
korxonalar faoliyatini samarali boshqarish va axborotlarning ishonchli ekanligini aniqlashda buxgalteriya tizimi muhim 
ahamiyat kasb etadi. Ayniqsa, nomoddiy aktiv va intellektual mulklarning ortib borishi natijasida uni to‘g’ri hisobga 
olish va baholash masalalari dolzarb ahamiyatga ega. Shu bilan birga, raqamli muhitda nomoddiy aktivlarni aniqlash, 
ularni baholash mezonlarini belgilash va hisobga olishda qator muammolar yuzaga kelmoqda, jumladan, ularning aniq 
qiymatini belgilash murakkabligi hamda mavjud hisob standartlarining yetarli darajada moslashmaganligi kuzatiladi. 
Raqamli iqtisodiyotga bosqichma-bosqich o‘tish jarayonida korxonalarda dasturiy ta’minot, patentlar, savdo belgilari va 
raqamli mahsulotlar kabi nomoddiy aktivlarning ahamiyati keskin ortib, ular kompaniya qiymatini shakllantirishda asosiy 
omillardan biriga aylanmoqda. Shu bilan birga, nomoddiy aktivlarni aniqlash, ularning qiymatini belgilash hamda moliyaviy 
hisobotlarda aks ettirish jarayoni moddiy aktivlarga nisbatan ancha murakkabligi bilan ajralib turadi.

Kalit soʻzlar: Nomoddiy aktivlar, intellektual mulk, IAS 38, BHMS 7, xalqaro buxgalteriya standartlari, milliy buxgalteriya 
standartlari, baholash usullari, amortizatsiya, qadrsizlanish.
Abstract: This article discusses the practical aspects of accounting, valuation, reporting and methods of intangible assets 
in international and national standards. In particular, the issues of determining the value of assets such as intellectual 
property, software, brand and goodwill, assessing their profitability and ensuring their correct reflection in financial 
statements are considered and analyzed. In the context of the developing digital economy, the accounting system plays 
an important role in effectively managing the activities of enterprises and determining the reliability of information. In 
particular, as a result of the increase in intangible assets and intellectual property, the issues of their correct accounting 
and valuation are of urgent importance. At the same time, a number of problems arise in identifying intangible assets in 
the digital environment, determining the criteria for their valuation and accounting, including the complexity of determining 
their exact value and the insufficient adaptation of existing accounting standards. In the process of gradual transition 
to a digital economy, the importance of intangible assets such as software, patents, trademarks and digital products in 
enterprises has increased sharply, becoming one of the main factors in the formation of company value. At the same time, 
the process of identifying intangible assets, determining their value and reflecting them in financial statements is much 
more complex than that of tangible assets.

Key words: Intangible assets, intellectual property, IAS 38, BHMS 7, international accounting standards, national 
accounting standards, valuation methods, depreciation, impairment.
Аннотация: В данной статье рассматриваются практические аспекты учета, оценки, отчетности и методов 
учета нематериальных активов в международных и национальных стандартах. В частности, рассматриваются 
и анализируются вопросы определения стоимости таких активов, как интеллектуальная собственность, 
программное обеспечение, бренд и деловая репутация, оценки их рентабельности и обеспечения их корректного 
отражения в финансовой отчетности. В контексте развивающейся цифровой экономики система бухгалтерского

учета играет важную роль в эффективном управлении деятельностью предприятий и определении достоверности 
информации. В частности, в результате роста нематериальных активов и интеллектуальной собственности 
вопросы их корректного учета и оценки приобретают актуальное значение. В то же время возникает ряд проблем 
в идентификации нематериальных активов в цифровой среде, определении критериев их оценки и учета, 
включая сложность определения их точной стоимости и недостаточную адаптацию существующих стандартов 
бухгалтерского учета. В процессе постепенного перехода к цифровой экономике резко возросла важность 
нематериальных активов, таких как программное обеспечение, патенты, товарные знаки и цифровые продукты, 
для предприятий, став одним из главных факторов формирования стоимости компании. В то же время процесс 
идентификации нематериальных активов, определения их стоимости и отражения в финансовой отчетности 
гораздо сложнее, чем процесс идентификации материальных активов.

Ключевые слова: Нематериальные активы, интеллектуальная собственность, МСФО 38, BHMS 7, международные 
стандарты бухгалтерского учета, национальные стандарты бухгалтерского учета, методы оценки, амортизация, 
обесценение.

K I R I S H
Maqola intellektual mulklarni ya’ni nomoddiy aktivlarni hisobga olish masalalari xalqaro va milliy buxgalteriya 

standartlari bo‘yicha o‘rganib, ularning raqamli buxgalteriya sharoitida qo‘llanilayotgan usullar, metodlar va 
yondashuvlari tahlil qilinadi. 

Xalqaro va milliy moliyaviy hisobotlarda nomoddiy aktivlar hisobga olinishi va baholanishi turli xil bo‘lib, 
ushbu maqola har ikki standartlarning yondashuvlarini tahlil qiladi. Xususan, xalqaro buxgalteriyada nomoddiy 
aktivlar IAS 38 standarti asosida hisobga olinadi. Unga ko‘ra, aktiv faqat kelajakda iqtisodiy foyda keltirishi 
kutilsa va uning qiymatini ishonchli baholash mumkin bo‘lsa tan olinadi. Dastlab ular sotib olish qiymati bo‘yicha 
e’tirof etiladi. Keyinchalik baholash cost model yoki revaluation model asosida amalga oshiriladi. Foydali 
muddati cheklangan aktivlar amortizatsiya qilinadi, cheklanmaganlari esa amortizatsiya qilinmaydi, lekin 
qadrsizlanishga tekshiriladi. Tadqiqot xarajatlari darhol xarajatga yoziladi, rivojlantirish xarajatlari esa ma’lum 
shartlarda aktiv sifatida tan olinadi. O‘zbekiston Respublikasi BHMS 7 (11-bandlariga muvofiq), barcha turdagi 
nomoddiy aktivlar boshlang‘ich qiymat bo‘yicha buxgalteriya hisobiga qabul qilinadi. Haq evaziga sotib olingan 
nomoddiy aktivlarning boshlang‘ich qiymatiga xarid narxi, bojxona to‘lovlari, ro‘yxatdan o‘tkazish yig‘imlari, 
soliq va boshqa bevosita xarajatlar kiradi. Korxona tomonidan yaratilgan aktivlar esa ilmiy-tadqiqot va tajriba-
konstruktorlik xarajatlari summasi sifatida aniqlanadi. Chet el valyutasida xarid qilingan, ustav kapitaliga hissa, 
tekinga olingan yoki ayirboshlash yo‘li bilan olingan nomoddiy aktivlar esa tegishli qiymatlarni hisobga olgan 
holda boshlang‘ich qiymatga qabul qilinadi. 

Ushbu tadqiqot xalqaro miqyosda yo‘naltirilgan bo‘lib, xalqaro standartlar asosida protsedura va siyosat 
mexanizmlarini yoritishga xizmat qiladi. Maqola avvalo nomoddiy aktivlar va raqamli buxgalteriya bo‘yicha 
nazariy adabiyotlar tahlilidan boshlanadi hamda qo‘llanilgan tahliliy yondashuvlar bayon etiladi. Keyinchalik 
hisobga olish jarayonlari batafsil ko‘rib chiqilib, yakunda asosiy natijalar, amaliy tavsiyalar va kelgusidagi 
tadqiqot yo‘nalishlari keltiriladi.

M A V Z U G A  O I D  A D A B I Y O T L A R  T A H L I L I
Mahalliy tadqiqotchilardan M. O‘. Chorshanbayeva xalqaro va mahalliy tadqiqotlar sun’iy intellekt tizimlari 

hamda dasturiy ta’minotlarni zamonaviy korxonalar faoliyatida muhim nomoddiy aktiv sifatida e’tirof etgan. 
OECD, IFRS va boshqa ilmiy manbalarda ularni baholashda daromad, xarajat va bozor yondashuvlari 
asosiy metodlar sifatida ko‘rsatilganligi aniqlandi. Tadqiqotlar shuni tasdiqlaydiki, AI va dasturiy mahsulotlar 
korxonalarning iqtisodiy samaradorligi, raqobatbardoshligi hamda innovatsion salohiyatini oshirishda katta rol 
o‘ynaydi. O‘zbekiston amaliyotida esa IT-kompaniyalar, banklar va davlat raqamli platformalari orqali sun’iy 
intellekt aktivlarini buxgalteriya hisobiga kiritish jarayoni rivojlanib bormoqda. Bu esa raqamli iqtisodiyot 
sharoitida nomoddiy aktivlarni hisobga olishning dolzarbligini yanada kuchaytiradi.

M. O‘. Abdusalomovning xalqaro moliyaviy hisobotlari tadqiqotida ilmiy manbalar va xalqaro tajribalar shuni 
ko‘rsatadiki, moliyaviy hisobotlarning xalqaro standartlari (MHXS/IFRS) tijorat banklarida moliyaviy shaffoflik, 
barqarorlik va investitsion jozibadorlikni oshirishning muhim vositasi hisoblanadi. Basel qo‘mitasi, IFRS hamda 
yetakchi iqtisodchi olimlar tadqiqotlarida bank aktivlari va majburiyatlarini xalqaro mezonlar asosida baholash, 
risklarni boshqarish, kapital yetarliligi va likvidlik ko‘rsatkichlarini tahlil qilish ustuvor yo‘nalish sifatida belgilangan. 
Tadqiqotlar MHXSni joriy etish orqali bank hisobotlarining taqqoslanuvchanligi, ishonchliligi va xalqaro moliya 
bozorlariga integratsiyalashuvi kuchayishini tasdiqlaydi. O‘zbekiston bank tizimida, xususan, tijorat banklarida 
MHXSni qo‘llash jarayoni moliyaviy boshqaruvni takomillashtirish, raqamlashtirish va investorlar uchun yanada 
ochiq axborot maydonini yaratishga xizmat qilmoqda.

Nomoddiy aktivlar hisobi BHMS va MHXS talablarining qiyosiy tahlili hamda takomillashtirish yo‘nalishlari 
mavzusida tadqiqot o‘tkazgan U. Ro‘zmatovaning ilmiy izlanishiga ko‘ra ilmiy tadqiqotlar shuni ko‘rsatadiki, 
nomoddiy aktivlar hisobi milliy buxgalteriya standartlarini xalqaro moliyaviy hisobot standartlari (MHXS/IFRS) 
bilan uyg‘unlashtirish zamonaviy iqtisodiyotning muhim talablaridan biridir. Xorijiy va mahalliy olimlar tomonidan 
BHMS va IFRS o‘rtasidagi farqlar, ayniqsa nomoddiy aktivlarni tan olish, baholash, amortizatsiya qilish, 
qadrsizlanishini aniqlash hamda moliyaviy hisobotlarda aks ettirish masalalari keng o‘rganilgan. Tadqiqotlar 
natijasida amaldagi 7-son BHMS qoidalarini xalqaro standartlarga moslashtirish korxonalarda moliyaviy 
hisobotlarning shaffofligi, investitsion jozibadorligi va xalqaro bozorlarga integratsiyasini oshirishga xizmat 
qilishi aniqlangan. Shu bois, BHMSni MHXS talablari asosida takomillashtirish nomoddiy aktivlar hisobini 
samarali tashkil etishning ustuvor yo‘nalishlaridan biri sifatida baholanadi.

Z. A. Pardayeva iqtisodiy rivojlanishning hozirgi bosqichida xo‘jalik yurituvchi subyektlar faoliyatida nomoddiy 
aktivlarning ahamiyati tobora ortib bormoqda. Bu holat, avvalo, raqamli texnologiyalar, intellektual mulk, 
innovatsion ishlanmalar, brendlar va boshqa nomoddiy resurslarning iqtisodiy qiymati oshib borayotgani bilan 
izohlanadi. Kuchayib borayotgan raqobat sharoitida korxonalar uchun patentlar, dasturiy ta’minot, savdo belgisi, 
litsenziyalar va boshqa nomoddiy aktivlarni samarali boshqarish, ularni to‘g‘ri baholash hamda buxgalteriya 
hisobida aniq aks ettirish muhim vazifaga aylanmoqda. Shu bilan birga, amaldagi buxgalteriya hisobi tizimida 
nomoddiy aktivlar bo‘yicha shakllantirilayotgan ma’lumotlar investorlar, menejerlar va boshqa manfaatdor 
foydalanuvchilarning talablarini to‘liq darajada qondira olmayapti. Xususan, milliy standartlarda nomoddiy 
aktivlarni tan olish, baholash, amortizatsiya qilish va hisobotlarda aks ettirish bo‘yicha ayrim uslubiy cheklovlar 
mavjud. Bu esa moliyaviy hisobotlarning xalqaro standartlar darajasidagi ishonchliligi, taqqoslanuvchanligi va 
shaffofligini pasaytiradi. Shu sababli, nomoddiy aktivlar hisobini xalqaro moliyaviy hisobot standartlari, xususan 
IAS 38 “Nomoddiy aktivlar” talablari bilan uyg‘unlashtirish bugungi kunning dolzarb vazifalaridan biri hisoblanadi. 
Ushbu jarayon nafaqat hisob axborotining sifatini oshiradi, balki korxonalarning xalqaro bozorlarga chiqishi, 
investorlarni jalb etishi va moliyaviy boshqaruv samaradorligini kuchaytirishga xizmat qiladi. Natijada, nomoddiy 
aktivlar hisobining zamonaviy va ilg‘or uslubiyotini joriy etish orqali korxonalarda moliyaviy hisobotlarning 
to‘liqligi, muhimligi va ishonchliligi ta’minlanadi.

T A D Q I Q O T  M E T O D O L O G I YA S I 	
Ushbu tadqiqotda nomoddiy aktivlarni hisobga olish va baholash masalalarini o‘rganishda nazariy 

va qiyosiy tahlil usullari qo‘llanildi. Tadqiqot jarayonida xalqaro moliyaviy hisobot standartlari ya’ni IFRS, 
xususan IAS 38mhamda milliy buxgalteriya hisobi standartlari ya’ni BHMS 7 asosiy manba sifatida tahlil 
qilindi. Shuningdek, ilmiy adabiyotlar, monografiyalar, maqolalar va amaliy tadqiqot ishlari o‘rganilib, ularning 
natijalari umumlashtirildi. Qiyosiy yondashuv orqali milliy va xalqaro standartlar o‘rtasidagi o‘xshash va farqli 
jihatlar aniqlanib, nomoddiy aktivlarni tan olish, baholash, amortizatsiya qilish hamda hisobotlarda aks ettirish 
jarayonlari tizimli ravishda tahlil qilindi.

T A H L I L  V A  N A T I J A L A R
Nomoddiy aktivlar — bu moddiy-ashyoviy shaklga ega bo‘lmagan, biroq xo‘jalik yurituvchi subyekt 

faoliyatida uzoq muddat davomida foydalaniladigan va kelgusida iqtisodiy manfaat keltiradigan resurslardir. 
Ular korxonaning intellektual salohiyati, innovatsion imkoniyatlari va bozor qiymatini oshiruvchi muhim aktivlar 
qatoriga kiradi (1-rasm).

1-rasm. Nomoddiy aktivlar klassifikatsiyasi.

Nomoddiy aktivlarga patentlar, litsenziyalar, mualliflik huquqi, savdo belgisi, brend, dasturiy ta’minot, 
franchayz va gudvil kabi obyektlar kiradi. Hozirgi raqamli iqtisodiyot sharoitida nomoddiy aktivlar korxonalarning 
strategik rivojlanishi, raqobatbardoshligi hamda investitsion jozibadorligini ta’minlashda muhim rol o‘ynaydi 
(1-jadval).

1- jadval. Nomoddiy aktivlar bo‘yicha BHMS 7 va IAS 38 standartlarinig qiyosiy tahlili.
7-son BHMS (“Nomoddiy aktivlar”) 38-son BHXS (IAS 38 “Nomoddiy aktivlar”)

1-bob. Umumiy qoidalar 1. Standartning maqsadi
Tartibga solish asoslari 2. Qo‘llanish sohasi
Asosiy qoidalar 3. Ta’riflar
Qo‘llash doirasi Nomoddiy aktiv tushunchasi
Asosiy tushunchalar  Identifikatsiyalash
Tan olish mezonlari Nazorat qilish
Identifikatsiya qilish Tan olish va baholash
Kelgusi iqtisodiy naf Alohida xarid qilish
Inventar obyekt sifatida hisobga olish Biznes birlashuvi orgali xarid
Nomoddiy aktivlar tarkibi Tadqiqot va ishlanmalar xarajati
2-bob. Nomoddiy aktivlarning kelib tushishi Davlat grantlari orqali olish
Balansga qabul gilish Aktivlarni ayirboshlash
3-bob. Dastlabki baholash Ichki yaratilgan nomoddiy aktiviar va gudvill
Boshlang’ich qiymat bo‘yicha tan olish Tadqiqot va tajriba-konstruktorlik bosqichlari
4-bob. Kapital qo‘yilmalar 4. Xarajatlarni tan olish
5-bob. Qayta baholash 5.Tan olishdan keying baholash
6-bob. Xarajatlarni aks ettirish Boshlang’ich giymat modeli
7-bob. Amortizatsiya hisobi Qayta baholash modeli
Amortizatsiya usullari 6. Foydali xizmat muddati
Foydali xizmat muddati 7. Aniq muddatli nomoddiy aktivlar
8-bob. Foydalanish huquqini berish hisobi Amortizatsiya muddati va usuli
9-bob. Gudvill hisobi Tugatish qiymati
10-bob. Chiqib ketish hisobi Amortizatsiya usulini qayta ko‘rib chiqish
Balansdan chiqarish 8. Noaniq muddatli nomoddiy aktivlar
Moliyaviy natijalarni aniqlash 9. Qadrsizlanish va qoplanish qiymati
11-bob. Inventarizatsiya 10. Foydalanishni tugatish va hisobdan chiqarish
Inventarizatsiya tartibi 11. Ma lumotlarni yoritib berish
12-bob. Hisobotlarda aks ettirish Umumiy qoidalar

Moliyaviy hisobot izohlari 12. O‘tish qoidalari va kuchga kirish sanasi 

Ushbu jadvalda nomoddiy aktivlar bo‘yicha amaldagi 7-son BHMS hamda 38-son BHXS (IAS 38) 
o‘rtasidagi asosiy o‘xshash va farqli jihatlar qiyosiy tarzda keltirilgan. Tahlil natijalariga ko‘ra, milliy standartda 
nomoddiy aktivlarni hisobga olish, amortizatsiya qilish, inventarizatsiya va hisobotlarda aks ettirish jarayonlari 
batafsil yoritilgan bo‘lsa-da, xalqaro standartda asosiy e’tibor aktivlarni tan olish mezonlari, identifikatsiyalash, 
nazorat qilish, qadrsizlanishni aniqlash, foydali xizmat muddati hamda tan olishdan keyingi baholashga 
qaratilgan. Shuningdek, BHXSda nomoddiy aktivlarni alohida xarid qilish, biznes birlashuvi orqali olish, davlat 
grantlari asosida qabul qilish, ichki yaratilgan aktivlarni baholash va tadqiqot hamda tajriba-konstruktorlik 
bosqichlari ancha kengroq yoritilgan. BHMSda esa inventarizatsiya, foydalanish huquqini berish, gudvill hisobi 
va balansdan chiqarish kabi amaliy jihatlar alohida boblar asosida ko‘rib chiqiladi. Mazkur taqqoslash shuni 
ko‘rsatadiki, BHMSning tarkibiy tuzilmasi milliy iqtisodiyot talablariga mos ravishda shakllangan bo‘lsa, BHXS 
xalqaro investorlar va global moliyaviy hisobot foydalanuvchilari uchun yanada shaffof, taqqoslanuvchan va 
universal yondashuvni ta’minlaydi. Shu sababli, milliy standartlarni xalqaro standartlarga bosqichma-bosqich 
uyg‘unlashtirish nomoddiy aktivlar hisobi sifatini oshirish, moliyaviy axborotning ishonchliligini kuchaytirish va 
korxonalar raqobatbardoshligini ta’minlashda muhim ahamiyat kasb etadi.

Quyidagi jadval nomoddiy aktivlar auditi davomida tekshiriladigan asosiy yo‘nalishlar va ularning holatini 
hamda auditor xulosasini ko‘rsatadi. Mavjudlik bo‘yicha tekshiruvda hujjatlar to‘liq va haqiqiy ekanligi aniqlangan, 
ya’ni aktivlar mavjudligi tasdiqlangan va bu holat ijobiy deb baholangan (2-rasm).

2-rasm. Nomoddiy aktivlar auditi yo‘nalishlari

Baholash jarayonida hisob yuritish BHMS va IFRS talablariga mosligi ko‘rilgan, lekin ayrim tafovutlar 
mavjudligi sababli bu holat to‘liq ideal emas va shartli ijobiy xulosa berilgan. Amortizatsiya bo‘yicha to‘g‘ri 
chiziqli metod qo‘llanilgani aniqlangan, bu esa hisoblash usuli to‘g‘ri tanlanganini bildiradi va natija ijobiy deb 
baholangan. Qadrsizlanish testi qisman amalga oshirilgan, ya’ni to‘liq tekshiruv qilinmagan. Shu sababli bu 
yo‘nalish ham shartli ijobiy xulosa bilan yakunlangan. Ichki nazorat tizimi mavjud bo‘lsa-da, unda zaif jihatlar 
borligi aniqlangan. Bu esa tizimni yaxshilash zarurligini bildiradi va auditor tomonidan “takomillashtirish zarur” 
degan xulosa berilgan.

X U L O S A  V A  T A K L I F L A R
Ushbu tadqiqotda nomoddiy aktivlarning xalqaro  va milliy buxgalteriya standartlari asosida hisobga 

olinishi, baholanishi hamda moliyaviy hisobotlarda aks ettirilishining o‘ziga xos jihatlari tahlil qilindi. O‘rganish 
natijalari shuni ko‘rsatadiki, xalqaro standartlarda nomoddiy aktivlarni tan olish va baholash jarayoni ancha 
qat’iy mezonlarga asoslangan bo‘lib, asosiy e’tibor ularning iqtisodiy foyda keltirishi, ishonchli baholanishi va 
nazorat qilinishiga qaratiladi. Milliy standartlarda esa hisobga olish jarayonlari nisbatan soddaroq va amaliyotga 
yo‘naltirilgan bo‘lib, ayrim jihatlarda xalqaro talablar bilan to‘liq uyg‘unlashmagan.

Raqamli iqtisodiyot davrida nomoddiy aktivlar — xususan, intellektual mulk, brend, patent va innovatsion 
dasturiy ta’minotlar — korxonalarning bozor qiymatini shakllantiruvchi va ularning barqaror o‘sishini ta’minlovchi 
hal qiluvchi strategik resursga aylanmoqda. Bu jarayon biznes subyektlari uchun nafaqat yangi imkoniyatlar 
yaratadi, balki ularning ichki salohiyatini va innovatsion imkoniyatlarini to‘laqonli namoyon etishga xizmat qiladi. 
Ushbu sohada milliy va xalqaro standartlarni o‘zaro uyg‘unlashtirish hamda hisob siyosatini takomillashtirish 
orqali moliyaviy hisobotlarning xalqaro miqyosda tushunilishini va shaffofligini ta’minlash mumkin, bu esa o‘z 
navbatida xorijiy investorlar ishonchini qozonishda muhim omil bo‘ladi. Shu bilan birga, buxgalteriya hisobiga 
zamonaviy raqamli tizimlarni joriy etish ma’lumotlarni qayta ishlash tezligi va aniqligini yangi bosqichga olib 
chiqsa, baholash usullarining takomillashishi natijasida korxonaning real intellektual salohiyati moliyaviy 
hujjatlarda o‘zining munosib aksini topadi.

Mutaxassislar malakasini oshirish va auditorlik nazoratini kuchaytirishga qaratilgan sa’y-harakatlar esa 
sohada jahon andozalariga javob beradigan yuqori malakali kadrlar korpusini shakllantirib, korxonalarning 
global bozordagi raqobatbardoshligini yanada mustahkamlaydi. Xulosa o‘rnida aytish mumkinki, nomoddiy 
aktivlar hisobini zamonaviy iqtisodiyot talablariga moslashtirish korxonaning barqaror rivojlanishi va kelajakdagi 
yutuqlarini kafolatlovchi muhim innovatsion qadamdir.

